
« Э µ с и э л и » 
хаЇыакка 2017 
сыл иккис аҥа-

рыгар сурутуу 
ыытыллар. Ре-

дакцияҕа кэлэн 
дуогабар түЇэр-

силлэр,  суру-

тууну төлөнөр, электроннай поч-

та аадырыЇа тиксэриллэр. Ха-

Їыат PDF форматынан ааҕаач-

чыга тиэрдиллэр.

«Эҥсиэли» хаһыат 
цифровой көрүҥэр 

сурутуу

 

«Эµсиэли», «Кыым» уонна «Туймаада» ха-

Їыаттарга «Эµсиэли-post» почтальоннарынан 
уонна редакцияҕа бэйэтигэр 2017 сыл иккис аҥа-

рыгар сурутуу ыытыллар.

СУРУТУУ - 2017 Улуус киинигэр сурутууну уонна тиэрдиини 5 почтальон хаач-

чыйар. Ол курдук:
1. Ульяна Алексеева — «Север-1», «Север-2» мкр. И. Виноку-

ров уул. илин эҥэрин хабар. 89681500499 тел.
2. Анна Слепцова — «Көччү», «Север-5», Ст. Платонов уул. 

сорҕото киирэр. 89659972831 тел.
3. Александра Ядрихинская — Нам сэл. киин өттө киирэр. 

89142279257 тел.
4. Игорь Винокуров — Салбанскай уул. арҕаа эҥэрэ киирэр. 

89248690258 тел.
5. Николай Рыкунов — НПК-тан саҕалаан Даадар, Нэлэгэр 

мкр.-нар киирэллэр. 89245634837 тел.
Бу нүөмэрдэргэ эрийэн суруттарар санааҕытын этиҥ,  оччоҕуна 

«Эµсиэли-post» почтальоннара дьиэҕитигэр, биитэр үлэҕитигэр 
тиийэн, «Эҥсиэли», «Кыым» уонна «Туймаада» хаЇыаттарга су-

рутуохтара , от ыйын 1 күнүттэн аадырыска тиэрдиэхтэрэ.

«Кыымҥа»:
6 ыйга — 670 солк.;
3 ыйга — 335 солк.; 
1 ыйга — 112 солк.

«Туймаадаҕа»:
6 ыйга — 1100 солк.;
3 ыйга — 550 солк.;
1 ыйга — 183 солк.

«Эҥсиэлигэ»:
6 ыйга — 600 солк.;
3 ыйга — 300 солк.;
1 ыйга — 100 солк.

Сарсыардаттан ыһыахха 
ыҥырар ырыа-тойук тардылын-
на. Стадион киирии ааныгар са-
халыы  таҥастаах дьахталлар 
хас биирдии ыалдьыты түһүлгэҕэ 
ыҥыра көрүстүлэр. Тоҕус уолан 
дьон ыһыах саҕаланыытын бил-
лэрэннэр аан дархан дорҕооннору 
дуораһыта оонньоотулар.

Добун түһүлгэҕэ ытык ыал-
дьыттары: СР Ил Түмэн государ-
ственнай тутууга уонна сокуон 
бастайааннай комитетын предсе-
дателэ А.И. Еремеевы, СР Ил Тү-
мэн председателин солбуйааччы 
В.Н. Губаревы, «Нам улууһа» МТ 
баһылыга А.П. Атласовы, улуус 
депутаттарын сэбиэтин предсе-
дателэ И.Р. Поповы, М.К. Аммо-
сов сиэнэ М.В. Аммосовы, кийии-
тин М.А. Аммосованы, сиэн балта 
Я.Е. Корякинаны - нэһилиэк ба-
һылыга А.М. Пинигин арыаллаан 
бастыҥ олбоххо аһарда.

Арчы сиэрэ-туома саҕаланар. 
Алгыс түһүөхтээх түһүлгэтигэр 
сахалыы таҥастаах дьахталлар 
хайдыһан күрүө курдук турду-
лар. Аан Алахчын Хотунтан уо-
стубат уйгулаах олоҕу, дьоһун-
наах дьолу тосхой диэн көрдөһөн 
салама ыйаатылар.

8 кыыс, 9 уол арыалдьытта-
ах киирэн алгысчыт сиэр-туом 
толордо. Уолаттар биир-биир 
ойуулары тутан киирэннэр мэҥэ 
хамсаныытын оҥордулар. Ытык 
ыһыах саҕаламмытын биллэрэн-
нэр, кыталыктар кынталдьыһа 
үҥкүлээтилэр.

Кымыс иһиитин сиэрэ-ту-
ома: сахалыы сонноох дьахтар 
симиир иһиттэн чорооннорго 
кымыс кутта, уһун сиэллээх, 
симэхтээх атыыр сылгы сиэли-
гэр-кутуругар кымыс ыстылар. 
Дьөһөгөй Айыы оҕотун уоһугар 
кымыстаах чороону даҕайдылар. 
Кымыс үрдүн охтороругар нэһи-
лиэк Аҕа баһылыга А.М. Пинигин 
ыҥырылынна. Аҕа баһылык сү-
гүрүйэн олорон, үс өттүгэр кы-
мыс үрдүн охтордо, нэһилиэк 
ытык кырдьаҕаһа С.Н. Ивановы 
алгыстаах кымыһынан айах ту-
тан күндүлээтэ. Ыалдьыттарга, 
көрөөччүлэргэ кымыс, үтэһэлээх 
эт, алаадьы түҥэттилэр.

«Махсыым ыччаттара» об-
щественнай түмсүү тумус тут-
тар ыччаттара ыһыах ытык 
дуоҕатын   нэһилиэк баһылы-
гар А.М. Пинигиҥҥэ туттарды-
лар. Эр дьон хора киэн туттар 
биир дойдулаахтарын, хомпо-
руун хотойу, Максим Аммосовы 
уруйдаан-айхаллаан ырыа та-
һаардылар.

Салгыы республикаттан, 
улуустан ыҥырыллан кэлбит 
маанылаах ыалдьыттар, сала-
йааччылар эҕэрдэ тыллары эт-
тилэр, ыһыах дьонун уруйдаа-
тылар–айхаллаатылар.

Бу үөрүүлээх күн үлэ бас-
тыҥнара үгүс сыллаах сыра-
лаах үлэлэрэ бэлиэтэннэ: госу-
дарственнай сулууспа ветерана 
М.Н. Заровняева «Хатырык нэ-
һилиэгин Ытык киһитэ» бэли-

энэн; сынньалаҥ киин үлэһитэ 
Е.В. Ефремова, спорт саала ди-
ректора, «Махсыым ыччаттара» 
общественнай хамсааһын сала-
йааччыта И.А. Слепцов улуус 
депутаттарын мунньаҕын Бо-
чуотунай грамоталарынан; СР 
государственноһын музейын 
директора А.В. Кириллин «Улуу 
Октябрьскай революция 100 сы-
лынан» мэтээлинэн наҕараада-
ланнылар.

Биир дойдулаахпыт, чулуу 
государственнай деятель, саха 
норуотун бастыҥ уола Максим 
Аммосов төрөөбүтэ 120 сылынан 
120 шар халлааҥҥа айхаллана 
күөрэйэ көттө.

Киргиз норуотун биллиилээх 
суруйааччыта Чингиз Айтма-
тов олоҕор уонна айар үлэтигэр 
анаммыт, «Культ коня у яку-
тов» диэн биир дойдулаахпыт, 
норуот маастара, Россия худуо-
һунньуктарын сойууһун чилиэ-
нэ Анна Зверева быыстапкалара, 
«Хатырык уустара» быыстапка-
дьаарбаҥка көрдөрүлүннүлэр.

Эбиэттэн киэһэ «Дыгый, ды-
гый, дыгыйык» норуот ырыаты-
гар, «Оһуор дьарҕаа тирэҥсэм, 
хаарыс солко халадаайым» са-
ха таҥаһыгар, «Өбүгэ сити-
мэ – алгыстаах оһуохайым», 
«Оллоонноох олоҥхо номоҕо», 
эстрада чаҕылхай артыыста-
рын, олохтоох уус-уран самоде-
ятельность кыттыылаахтарын 
эҕэрдэ кэнсиэрдэригэр, түүҥ-
ҥү шоу-програмаҕа элбэх киһи 

ырыа-тойук эриэккэһин иһиттэ, 
дуоһуйа сынньанна. Мас тарды-
һыытыгар абсолютнай, «Эҥсиэ-
ли Боотура» күрэх бастакы тү-
һүмэхтэригэр улуус бастыҥ эр 
бэртэрин күөн көрсүһүүлэрин 
кэрэхсии көрдүлэр.

Күрэхтэр түмүктэрэ - но-
руот ырыатыгар: улахан бөлөххө 
-  Дьяконов Роберт (Уус Ал-
дан) муҥур кыайыылааҕынан, 
И. Борисов (Дьокуускай) анал 
бирииһинэн, кыайыылаахта-
рынан Лена Иванова, Вера Цы-
пандина (Намнар); оҕолорго - 
«Саһарҕа» ыччат фольклорнай 
бөлөҕө (Хатырык) муҥур кыа-
йыылааҕынан, Маркова Лена 
(Хатырык) «Ымыылаах ырыа-
һыт» анал аатынан; 5-6 саастаах-
тарга – «Чуо- чуо чолбон» кыр-
гыттар фольклорнай бөлөхтөрө 
(Хатырык); 7 саастаахтарга – 
«Чуораанчык» фольклорнай бө-
лөх (Хатырык) кыайыылааҕынан 
ааттаннылар.

Оһуохайга: улахан бөлөххө 
- Вера Цыпандина (Нам) - 1 м., 
Попова Евдокия (Мэҥэ Хаҥалас) 
«Ойутуулаах оһуохайдьыт» анал 
аат, Попова Наталья (Нам) «Эй-
ээрэр куоластаах эһиэхэйдьит» 
анал аат; оҕолорго - Рада Сив-
цева (Нам) муҥур кыайыылаах, 
Сивцев Виталий, Дьяконов Вася, 
Куличкин Игорь (Намнар) анал 
бириистэринэн, Маркова Елена, 
Пинигин Андрей (Хатырык) бө-
лөҕүнэн толорууга муҥур кыай-
ыылаах, «Чуо-чуо чолбон» кыр-
гыттар фольклорнай бөлөхтөрө 
(Хатырык) «Кэскиллээх олоҥхо-
һуттар» анал аат, Иванова Надя 
(Нам) «Кэскиллээх этээччи» аат 
иҥэрилиннэ.

Киэһэ ыытыллыбыт М.К. 
Аммосов бирииһигэр ат сүүр-
дүүтүгэр: 800 м – 1 м. – Розбай 
(хаһаайын П.А. Охлопков, тре-
нер П.П. Попов ), 2 м. – Чэнир 
(хаһаайын, жокей А.М. Пини-
гин), 3 м. – Сындыыс (хаһаайын 
М.В. Заровняев, жокей А.М. Пи-
нигин ); 1200 м – 1 м. - Кустук – 
(хаһаайын, жокей А.М. Пинигин), 
2 м. - Чуоҕуур (хаһаайын В.К. 
Парников, жокей С.И. Яковлев); 
1600 м – 1 м. - Дудай – (хаһаайын 
Д.Е. Собакин, жокей И.И. Вино-
куров), 2 м. –Самплей (хаһаайын 
П.А. Охлопков, тренер П.П. По-
пов) (Хатырыктар), 2400 м – 1 м. 
– Румба (Хатырык) - (хаһаайын 
П.А. Охлопков, жокей П.П. По-
пов), 2 м. – Буурҕа (2 Хомустаах) 
- (хаһаайын Ф.Ф. Габышев, жо-
кей Нь. В. Захаров) буоллулар, 
анал бириистэринэн, грамотала-
рынан наҕараадаланнылар.

Ити курдук, улуус дьоно-сэр-
гэтэ чулуу государственнай де-
ятель, биир дойдулаахпыт М.К. 
Аммосов өрөгөйдөөх юбилейын 
төрөөбүт дойдутугар, Хатырык-
ка  бэлиэтээтилэр, уруйдааты-
лар-айхаллаатылар.

Анастасия КОРЯКИНА

М.К. Аммосов төрөөбүтэ 120 сылыгар

БАРҔА МАХТАЛ ЭЙИЭХЭ, 
ЧАҔЫЛХАЙ МАКСИММЫТ!

Эрдэттэн биллэриллибит 
национальнай таҥастаах ма-
ассабайдык мустууга Гиннес 
рекордугар холонуу Туймаада 
ыһыаҕар ситиһиилээхтик түмүк-
тэннэ. Ол курдук, Үс Хатыҥҥа 
бу түмсүүгэ 16626 киһи баара 
бэлиэтэннэ. Бу Румынияҕа эмиэ 
маннык түмсүүгэ кэлбит дьон ах-
саанын икки бүк баһыйда диэн 
биллэрдилэр. 

*  *  *

Икки күннээх тыҥааһыннаах 
эрийсиигэ Дыгын оонньуулары-
гар Хаҥаластан Егор Филиппов 
кыайыы өрөгөйүн биллэ. Ки-
ниттэн бэрт кыранан биһиги эр 
бэрпит Артем Варданян иккис 
миэстэҕэ таҕыста. Үһүс миэстэ-
ҕэ Усуйаанаттан Алексей Коз-
лов тигистэ. Дьиҥ иһигэр, Артем 
Варданян ох саанан ытыыга ары-
ычча бэргэнник ыппыта буоллар 
бастыа хаалла. Ол эрэн күрэх-
тэһии аата күрэхтэһии, ким эрэ 
бастыыр, ким эрэ хаалар. 

*  *  *

Аны туран эмиэ тыҥааһын-
наах, тыһыынчанан киһи кыт-
тыылаах Дархан этээччи күрэ-
ҕэр Мэҥэ Хаҥаластан Станис-
лав Иванов кыайыы өрөгөйүн 
бэлиэтээтэ, киниэхэ массыына 
күлүүһүн туттардылар.

Нам улууһуттан урут Дар-
хан этээччи аатын ситиспит 
Валентин Хорунов бу сырыы-
га «Саамай улахан түһүлгэлээх 
этээччи» номинацияҕа тиксэн 
морозильник-ларь ылла.

Бэйэ информ.

ТУЙМААДА 
ЫҺЫАҔАР

Бэс ыйын 20 күнүгэр Хатырык нэЇилиэгэр уЇулуччулаах государственнай уонна поли-

тическай деятель Максим Кирович Аммосов төрөөбүтэ 120, Саха сирэ Россия судаарысты-

батыгар холбоспута 385, Саха АССР төрүттэммитэ 95, Саха республикатын конституцията 
ылыныллыбыта 25 сылларыгар, Дойду үрдүнэн Экология, Республикаҕа Эдэр ыччат, Ха-

тырык нэЇилиэгэр «Өбүгэ» сылларыгар аналлаах «Удьуорбут улуукан тылынан уруйдан, 
Чаҕылхай Максиммыт!» Үрүҥ тунах ыЇыах ыстылар.

Кэрэ айылҕалаах, үлэни-
хамнаЇы кыайа туппут, тутар, 
үүнүүгэ-сайдыыга дьулуспут, 
дьулуЇар үтүө дьонноох Үөдэй 
нэЇилиэгэр төрөөбүт ытык 
түөлбэлэрэ үүнүөн-сайдыан, 
туругуруон баҕарар, аҕа көлүө-

нэ дьоЇун олоҕун, кыайыыла-

ах-хотуулаах үлэтин салгы-

ырга турунуулаах ыччат дьон 
аҕыйаҕа суох. Соторутааҕыта 
Үөдэйгэ бара сылдьан Рафаель 
Петров диэн эдэр, эрчимнээх, 
сытыы-хотуу киЇини Түмэрэй 
диэн сиргэ баар бааЇынатыгар 
үлэлии-хамсыы сырыттаҕына 
көрүстүбүт.

 *  *  *

Рафаель Ксенофонтович, 
биолог-охотовед идэлээх киһи, 
ыһыынан дьарыктанан дохуот 
таһаарынан олоҕу оҥостунарга 
бигэтик быһаарыммыт. Кини үс 
сыллааҕыта (2015 с.) бааһынай 

хаһаайыстыба буолбут. Үлэтин 
3 гектардаах сиргэ хортуоп-
пуй олордууттан саҕалаабыт. 
2015 сылга «Саҥа тэринэр фер-
мер» программаҕа кыттан 1,5 
мөлүйүөннээх грант ылан икки 
тракторы, ыһыыга туттуллар 
техникалары атыыласпыт. Онон 
уонна кыаҕын билинэн, уопу-
туран быйыл ыһыытын иэнин 
лаппа кэҥэппит, 11 гектарга 
тиэрдибит, кыракый хаһаайыс-
тыба холугар балай да киэҥ сир. 
Билиҥҥи ыһыыта: хортуоппуй 8 
га, моркуоп 2 га, хаппыыста 1 га. 
Хаһаайыстыба бэс ыйын 12 кү-
нүгэр диэри бары ыһыыларын 
бүтэрэн күрүөлэрин саппыт. 
Билигин мотопомпанан хаппы-
ысталарыгар Антон Сидоров 
диэн үлэһитинээн уу ыстара 

сылдьаллар.
Былырыын хортуоппуйу 1 

гектартан 90 ц хомуйбут. Ону 
барытын сиэмэҕэ уурбут. Хор-
туоппуйун сорда «Розара», элита 
кылаастаах. Ону А.А. Кузьмин 
уонна М.И. Сивцев хаһаайыс-
тыбаларын кытары кыттыһан 
Тюмень уобалаһын «Крим — АГ-
РО» диэн фирматтан атыылаһан 
аҕалтарбыттар.

Дьэ, элбэх былааннаах, ыл-

сыбыт үлэтэ үтүө түмүктэр-

дээх буолуутугар бигэ эрэллээх, 
сэргэх, эрчимнээх эдэр киЇини 
көрсөн, үлэтин-хамнаЇын көрөн, 
тылын-өЇүн истэн санаам көтө-

ҕүлүннэ. «Кэскилбит, үүнүүбүт, 
сайдыыбыт — ыччаппыт или-

итигэр»! 
И. ИВАНОВ

Тыа сиригэр — 
дохуоттаах үлэни

ДЬУЛУУРДААХ 
БААҺЫНАЙ

76 сыллааҕыта, 1941 сыл бэс 
ыйын 22 күнүгэр, түүн (сарсыар-

да 4 чааска) фашистскай Герма-

ния эйэ дуогабарын кэЇэн, сэрэ-

тиитэ суох Сэбиэскэй Сойууска 
саба түспүтэ, сэбиэскэй дьон 
сырдыкка–кэрэҕэ тардыЇыы-

лаах эйэлээх олоҕун, күүрээн-

нээх үлэтин аймаабыта. Онон 
биЇиги дойдубутугар улахан 
хоромньуну, өлүүнү–сүтүүнү 
аҕалбыт бу күн — уоттаах сэрии 
саҕаламмыт күнэ хаЇан да ум-

нуллуо суоҕа, умнуллубат!

Бу күн Россия эбэ хотун ба-
ры норуоттара, урукку Сэбиэс-
кэй сойуус республикаларын 
бырааттыы дьоно-сэргэтэ Ийэ 
дойдуларын адьырҕа өстөөхтөн 
көмүскүү туруммут уолаттарын, 
кыргыттарын, кыргыһыы хонуу-
тугар хорсуннук охтубуттары, бу 
уодаһыннаах сэриигэ олохторун 
харыстаабакка сэриилэһэн кыа-
йыыны аҕалбыттары, Ийэ дойду-
ларын эстииттэн–быстыыттан 
быыһаабыттары ахтан–санаан 
ылаллар, кинилэр хорсун бы-
һыыларыгар сүгүрүйэллэр.

Үгэс курдук, биһиги улуус-
пут нэһилиэктэригэр, киинигэр 
быйыл, бэс ыйын 22 күнүгэр, 

митиннэр буоллулар. Кыайыы 
скверин үрдүнэн патриотичес-
кай ырыа дьиэрэйэр, диктордар 
бу дьулаан күнү, норуот хорсун 
быһыытын кэпсиир саҥалара 
дуорайар.

Митиҥҥэ «Ленскэй нэһи-
лиэк» МТ баһылыга А.Г. Новго-
родов, улуус ветераннарын сэ-
биэтин председателэ С.Д. Кобя-
кова, СР культуратын үтүөлээх 
үлэһитэ, улуус Ытык киһитэ, сэ-
рии сылларын оҕото Т.А. Гурьева 
оччотооҕу дьулаан кэми ахтан, 

Ийэ дойдуларын өрүһүйбүттэ-
ри кэриэстээн, кинилэр хорсун 
быһыыларыгар сүгүрүйэн тыл 
эттилэр. Ол кэнниттэн улуу сэ-
рии кыргыс хонуутугар охтубут 
хорсун буойуннарбыт пааматын-
ньыктарыгар гирлянданы уурду-
бут. Мустубут дьон өлбүттэри кэ-
риэстээн, хорсун быһыыларыгар 
сүгүрүйэн чочумча чуумпуран 
ыллылар.

Аны хаЇан да эйэлээх олоҕу 
сэрии аймаабатын! Ийэ дойду-

ларын олохторун толук биэрэн 
көмүскээбиттэри, быыЇаабыт-

тары үйэ-саас тухары өйдүү, 
кинилэргэ сүгүрүйэ туруоҕуҥ!

СИЭН БОЛДЬУ

Ким да умнуллубат, туох да умнуллубат

КУТУРҔАН КҮНҮГЭР

Бэс ыйыгар Дьокуускай 
куоракка «Саха сирин бас-

тыҥ иитээччитэ — 2017» күрэх 
ыытылынна. Бу үрдүк таЇым-

наах профессиональнай тэрээ-

Їиҥҥэ биЇиги улууспутуттан 
Намнааҕы 11-с №-дээх «Сулус-

чаан» оҕо саадын музыка сала-

йааччыта Наталья Климовна 
Спиридонова ситиЇиилээхтик 
кыттан, муҥутуур кыайыылаа-

ҕынан ааттанна.
Наталья Климовна «СӨ бас-

тыҥ иитээччитэ» үрүҥ көмүс 
бэлиэни сэргэ «Якутцемент» 
АУо аатыттан харчынан би-

риэмийэни тутта, «Саха сирин 
эрэлэ» бэлиэнэн наҕараадалан-

на, Россиятааҕы куонкуруска 
кыттар үрдүк, эппиэтинэстээх 
чиэЇи сүктэ.

Бу күннэргэ Наталья Кли-
мовнаны кытта көрсөн кэпсэт-
тибит.

- Наталья, улахан ситиһии-
гинэн эҕэрдэ! Иитээччи идэтэ 
олус эппиэтинэстээх, суруйбат, 
аахпат кыракый киһини үөрэтэр 
бэйэтэ уратылаах. Эн хайдах бу 
идэни талбыккыный?

 - 2004 сыллаахха М.Н. Жир-
ков аатынан Дьокуускайдааҕы 
музыкальнай училище вокал 
салаатын бүтэрбитим. Идэби-
нэн Опера уонна балет теа-
трын хорын састаабыгар эбэтэр 
солиһынан үлэлиэхтээх этим. 
Ол кэмҥэ кэргэним Намҥа үлэҕэ 
ананан көспүппүт. Кэтэһиилээх 
күндү оҕобут күн сирин көрөн, 
өйбүн-санаабын барытын оҕо 
ийэтин иһиттэн  сайдыытыгар 
уурбутум. Элбэҕи аахпытым, 
көрбүтүм-истибитим. 3 сааһы-
гар оҕо саадыгар барбытыгар 
батыһан үлэҕэ киирбитим. Ол 
иннинэ салайар үлэҕэ, оскуола-
ҕа учууталлаабытым. 

- Сыл аайы олох хаамыыты-
нан күрэх балаһыанньата ула-
рыйан иһэр. Быйыл туох саҥа 
ирдэбиллэр турдуларый?

- Арыый уларыйан, уусту-
гуран биэрдэ. Ол курдук, Рос-
сиятааҕы күрэх ирдэбиллэри-
гэр сөп түбэһиннэрэн, оҕолор-
го аһаҕас дьарыгы ыытыыны 
таһынан, өссө маастар-кылаас 
көрдөрдүбүт, бэйэбит уопуппу-
тун үллэһиннибит уонна «Про-
фессиональнай кэпсэтии» диэн 
ток-шоуга кытынныбыт. Тиэмэ-
лэрин буолуон иннинээҕи күн сэ-
рэбиэйинэн талан, түүннэри бэ-
лэмнэннибит. Ити курдук аныгы 
педагог олох уларыйыыларыгар 
сөп түбэһиннэрэн төһө түргэн-
ник үлэтин-хамнаһын тэрийэрэ 
сыаналанна.

Күрэх бастакы түһүмэҕэ кэ-
тэхтэн барбыта. Персональнай 
сайтка эссе суруйбуппут, ви-
деоролик, интернет-портфолио 
оҥорбуппут.

- Дьэ, кырдьык даҕаны, кыл-
гас кэмҥэ бэлэмнэнэн тиэмэни 
толору арыйар уустук дьыала 
буоллаҕа. Ханнык тиэмэлэр тү-
бэстилэрий? 

- Тиэмэбитин эбиэттэн киэһэ 
талан баран, түүннэри утуйбак-
ка бэлэмнэннибит. Маастар-кы-
лааспын Дьокуускайдааҕы 85-с 
№-дээх оҕо саадыгар «Музы-
кальная палитра» диэн тиэмэҕэ 

ыыттым. Ырыаны, үҥкүүнү, му-
зыканы ааҕыыны-суруйууну, то-
лорор маастарыстыбаны холбуу 
тутан, саха, английскай тылла-
рынан палилингвальнай эйгэни 
үөскэтэн, оонньуу быһыытынан 
ыыттым.

«Путешествие в зоопарк» 
диэн тиэмэҕэ аһаҕас музыкаҕа 
дьарыкпын физкультураны, ма-
тематиканы, тулалыыр эйгэни 
кытта ситимнээтим.

Лекциябын «Агрессивное по-
ведение ребенка. Методы и при-
емы работы с ребенком» диэн 
тиэмэҕэ слайданан ааҕаммын 
сэргэнним. 

- Онтон, дьэ, саамай уустук 
түһүмэх - дойду үрдүнэн баар 
кыһалҕалары ырытыһан кэп-
сэтии буолуо дии. 

- «Профессиональнай кэп-

сэтии» диэн түһүмэҕи «Саха» 
НКИК бастыҥ ыытааччыта Петр 
Говоров ток-шоу форматынан 
ыытта. Саха сирин биллиилээх 
учуонайдарын, политиктарын, 
педагогтарын ыйытыыларыгар 
бары биирдиилээн эппиэттээ-
тибит.

- Улуустартан бастыҥтан 
бастыҥнар талыллан кэлэннэр, 
бэрт интэриэһинэй дьарыктары 
ыыттахтара буолуо. Күрэстэ-
һээччилэрин ханнык уопутта-
рын ордук сэҥээрдиҥ?

- Информационнай техно-
логияны туттан, веб-камеранан 
үөһэттэн устан, остуолга туох 
оонньоноро экраҥҥа он-лайн 
көстө турарын олус сэргээтим. 
Үлэбэр туттуохпун баҕардым. 
Уонна бэйэм музыка салайаач-
чыта буоларбынан, музыкальнай 
инструменнарга оонньотон ыып-
пыт дьарыктарын сөбүлээтим.

- Бэрт элбэх күрэх ааспыт. 
Эн санааҕар, ордук ханнык тү-
һүмэххин табыллан ыыттыҥ?

- Бэйэм көрүүбүнэн, маастар-
кылааспын уонна лекциябын ис 
дууһабыттан арыллан, итэҕэтии-
лээхтик ыыттым. Иитээччилэр 
8-ыс сийиэстэригэр ылыныл-
лыбыт «Образовательная ини-
циатива -20 — 30 гг.» бачыымҥа 
көтөҕүллүбүт саҥа санаалары 
батыһаммын бэлэмнэммитим 
көмөлөстө. 

Онтон лекциям тиэмэтэ күн-
нээҕи үлэбэр сөп түбэһэр буолан, 
кыһалҕалары сытыытык таа-
рыйан, дьоҥҥо тиийимтиэ гына 
аахтым, олус интэриэһиргээн 
иһиттилэр.

- Үрдүк таһымнаах күрэххэ 

кыайыы биир күннээх дьыала 
буолбатах. Үгүс сыллаах сыра-
лаах үлэттэн, билииттэн–кө-
рүүттэн тахсар. Эн санааҕар, 
кыайыы туохтан кэллэ?

- Республикаҕа кыттыам 
иннинэ оҕо саадпыт иһигэр, 
улууска күрэхтэр тэриллибит-
тэрэ олус көмөлөстүлэр Сала-
йааччыларым, урукку күрэхтэр 
кыттыылаахтара дьарыкпын, 
маастар-кылааспын хаста да 
ыыттарбыттара, ырыппыттара, 
сүбэлээбиттэрэ. Нам селотун, 
Хатыҥ Арыы, Граф Биэрэгин 
оҕо саадтарыгар бэлэмнэнэр 
дьарыктарбын ыыппытым. 3 
ый устата күнүстэри-түүннэри 
дьаныардаахтык, кыайар сы-
аллаах-соруктаах үлэлээтибит. 
Сэбиэдиссэйим М.И. Сивцева, 
методиһым О.В. Сыроватская 

салайыыларынан, оҕо саадпы-
тыгар республика суолталаах 
саҥа үлэ көрүҥнэрэ киирэннэр, 
аныгылыы үөрэтэр тэриллэр 
атыылаһылланнар, төрөппүттэ-
ри кытта биир өйүнэн-санаанан 
ситимнээхтик үлэлээммит, мин 
кыайыы үөрүүтүн биллим дии 
саныыбын.

Ону сэргэ, омук сирдэри-
нэн - Францияҕа, Турцияҕа, 
Таилаҥҥа, Египеткэ, Россия ку-
ораттарынан сылдьаммын куль-
тураларын, олохторун–дьаһах-
тарын билсибитим улаханнык 
туһалаата. 

Улууспут үөрэҕин салалтата 
бу үрдүк таһымнаах професси-
ональнай күрэххэ улахан суол-
та уурар. Сыл аайы күрэхтэргэ 
кыттан, кыаллыбыт-кыаллыба-
тах өрүттэри ырытан, сыаллаах-
соруктаах үлэлээммит, быйыл 
мин кыайыылааҕынан таҕыстым.

Куонкурус кэмигэр чааһынай 
дьиэни куортамнаан, хамаанда-
нан бары биир сиргэ олороммут, 
өйбүтүн-санаабытын түмэммит 
ситиһиилэннибит. Анал асчыт 
минньигэстик астаан, күннээҕи 
түбүктэртэн босхолонон, кылгас 
кэм иһигэр хаачыстыбалаахтык 
бэлэмнэнэн кыайыыга кэллибит. 

- Арассыыйа бэрэсидьиэ-
нэ Владимир Путин Оҕо саас 
уон сылын биллэрдэ. Эдэр ки-
һи инникитин даҕаны бэрт со-
нун бырайыактардааҕын буо-
луо. Былааннаргыттан үллэстэ 
түс эрэ.

- Бу сайын идэбин үрдэтэ 
сылдьабын. Омук сирдэринэн 
сылдьан оҕо саадтарын үлэлэ-
рин билсиэхпин, палилингваль-
най эйгэни үөскэтэн, английскай, 
нуучча, саха тылларынан барар 
дьарыктары олоххо киллэриэх-
пин баҕарабын.

Кыратык сынньана түһэн ба-
ран, Россиятааҕы күрэххэ бэлэм-
мин саҕалыыбын. «Республика 
бастыҥ иитээччитэ» аат курдук 
улахан чиэс сүктэриллибититтэн 
долгуйабын. Билигин өйүм-
санаам барыта – Россияҕа Саха 
сирин иитээччилэрин үлэлэрин 
чиэстээхтик көрдөрүү.

Түгэнинэн туһанан, Намнаа-
ҕы үөрэх управлениетын салал-
татыгар, үлэлиир коллективпар, 
урукку сыллар күрэхтэрин кыт-
тыылаахтарыгар барҕа махтал-
бын тиэрдэбин.

Кэпсэттэ А. КОРЯКИНА

Үөрэҕирии эйгэтигэр

БАСТЫҤ ИИТЭЭЧЧИ

Намнааҕы «Түөлбэ» оҕо кии-
нигэр кыраайы үөрэтэр куру-
һуок салайааччыта Семенова 
Надежда Ивановна туһунан су-
руйарга сананным. Бу олус боч-
чумнаах, куруук тугу эрэ тол-
куйдуу сылдьар, бэйэтэ аҕыйах 
саҥалаах киһи эрээри, киирэн 
кэллэххинэ үөрэ көрсөр: «Оо, 
төрөппүтүм кэллэ», - диэн куру-
һуогун хоһугар киллэрэн, хайдах 
үлэлии олороллорун туһунан со-
нунун үллэстэр. Оҕолорун араас 
үлэлэрин көрдөрбүтүнэн, кэпсэ-
эбитинэн барар.

Ити куруһуокка мин сиэним 
сылдьыбыта. Олус хайҕааччы. 
Бэлиэ миэстэлэргэ, музейдарга, 
сайынын түөлбэ иһинэн аһыллар 
лааҕырга сылдьааччылар. Оҕо 
өйө-санаата, дьоҕура сайдары-

гар, үлэҕэ бэрээдэктээх, коллек-
тивка үөрэнэригэр олус туһа-
лаах тэрилтэ.

Аны урут «Тимуровецтар» 
диэн баар этибит. Мин эмиэ пио-
нер, комсомол этим буоллаҕа. Би-
лигин ааттара эрэ уларыйан во-
лонтердар диэн буоллулар, бы-
һыылаах. Инньэ гынан, мин ки-
нилэр ветераннара буоламмын, 
кырдьаҕастар, Кыайыы күнүн, 
Саҥа дьыл бырааһынньыкта-
рыгар куруук ыҥырылламмын 
үөрүүлэрин үллэстэбин. Аны: 
«Туох үлэ баарый? Көмөҕө тиий-
иэхпит», - диэн үөрдэллэр.

Былырыын Надежда Иванов-
на куруһуогун оҕолорун Мук-

сунова Айыынаны, Габышева 
Таняны кытта кэлэннэр хорту-
оппуйбун олордорбор көмөлөс-
пүттэрэ. Оҕолорбут кыралар да 
буоллаллар, үлэҕэ үөрүйэх бу-
оланнар хаачыстыба бөҕөлөрө. 
Оҕолорбор үөрэхтэригэр сити-
һиилэри, чэгиэн доруобуйаны ба-
ҕарабын. Кыраайы үөрэтэр куру-
һуок иитиллээччилэрэ Россияҕа 
экология сыла биллэриллибити-
нэн төрөөбүт түөлбэлэрин аатта-
та турдуннар, дьонун-сэргэтин 
таптыы үөрэнниннэр.

М.К. КОЛЕСОВА, 
үлэ ветерана, 

сэрии сылын оҕото

Үтүө үгэс үөдүйдүн «ТҮӨЛБЭБИТ» 
ОЛУС ТУҺАЛААХ

Соторутааҕыта, бэс ыйын 19 
күнүгэр, үлэ, сэрии, тыыл, сэби-

лэниилээх күүстэр уонна быраа-

бы араҥаччылыыр уорганнар 
ветераннарын СР общественнай 
тэрилтэтин VIII пленума буолла.

Бу пленумҥа үлэ уонна сэрии 
ветераннарын республикатааҕы 
сэбиэтин председателэ В.О. Ива-

нов республика ветераннарын 
сэбиэтэ 30 сыл устата туох үлэни 
ыыппытын туЇунан отчуоттуур 
дакылааты оҥордо. 

Дакылааты дьүүллэһиигэ 
15 киһи тыл эттэ. Кинилэртэн 
сорохторун билсиһиннэрдэххэ: 
СР Ил Түмэн Государственнай 
мунньаҕын предс. баст. солб. 
Виктор Губарев, СР үлэҕэ уон-
на социальнай сайдыыга мини-
стирэ Александр Михеев, СР 
профсоюзтарын федерациятын 
председателэ Николай Дегтярев, 
ветераннар республикатааҕы 
сэбиэттэрин бочуоттаах пред-
седателэ Будимир Слепцов, СР 
общественнай институттарын 
тутулугун сайдыытыгар мини-
стерство министирэ Сардана 
Гурьева, СР «Кыайыы» ГБУ ди-
ректора Галина Лебедева, Бүлүү 
улууһун баһылыгын солбуйаач-
чыта Венера Тихонова, Мирнэй 
ветераннарын сэбиэтин предс. 
Николай Кулажин уо.д.а.

Вильям Иванов бэйэтин да-
кылаатыгар биһиги республи-
кабыт ветераннарын сэбиэтэ тэ-
риллиэҕиттэн ыла Россияҕа биир 
биллэр-көстөр үлэлээх тэрилтэ 
буоларын бэлиэтээтэ. Обще-
ственнай тэрилтэ уларыта тутуу 
дэнэр сылларга, 1986 сыл ахсын-
ньы 17 күнүгэр үлэ уонна сэрии 
ветераннарын тэрийэр (учреди-
тельнай) конференцияларынан 
тэриллибитэ. Сэбиэт председате-
лэ тоһоҕолоон бэлиэтээбитинэн 
тэрилтэ сүрүн соругунан — ба-
ры ветераннары түмүү, кинилэ-
ри общественнай үлэҕэ киэҥник 
кытыннарыы уонна үүнэр ычча-
ты патриотическай өйгө-санааҕа 
иитии буолар.

Саха сирин парламенын ви-
це-спикерэ Виктор Губарев төһө 
да олох-дьаһах, быһыы-майгы, 
государство тутула уларыйдар, 
ветераннар норуоту сомоҕолуур 
күүс, государство бигэ тирэҕэ 
буолалларын санатта. «Вете-
раннар, эһиги, салалта норуот 
туһугар үлэлиир, кыһаллар 
аналлаахтарын мэлдьи санатан 
олохпут сиэрдээх буолуутун си-
тиһэр аналгытын, соруккутун 
чиэстээхтик толороҕут», - диэтэ. 

«Ветераннар бары таһым-
наах билиҥҥи сэбиэттэрэ дьону-
сэргэни, ыччаты патриотическай 
иитиигэ урукку революционнай, 

бойобуой, Албан аат кулуупта-
рын үлэлэрин салҕаан дойдубут 
историятын, Сэбиэскэй сойуус, 
Россия норуоттарын үлэҕэ уонна 
Ийэ дойду көмүскэлигэр оҥор-
бут хорсун быһыыларын үйэти-
тээччинэн, араҥаччылааччынан, 
салҕааччынан буолаллар», - диэн 
тыл этээччилэр бэлиэтээтилэр.

Пленумҥа ветеранскай тэ-
рилтэлэр общественнай үлэ ба-
ры хайысхатыгар мунньуммут 
баай уопуттарыгар тирэҕирэн 
өссө таһаарыылаахтык үлэ-
лииргэ; ветераннар (пенсионер-

дар) социальнай 
көмүскэллээх 
б у о л у у л а р ы н 
туруулаһарга; 

нэһилиэнньэни, 
ыччаты патрио-

тическай иитиигэ үлэ саҥа кө-
рүҥнэрин киэҥник туһаныыга; 
общественность сэбиэттэрин 
кытта общественнай хонтуруолу 
олохтооһуҥҥа бииргэ үлэлэһэргэ 
диэн уураах ылылынна.

Бу пленумҥа бастыҥ үлэлээх 
ветераннар сэбиэттэрин, вете-
раннар үлэлэрин иилиир–саҕа-
лыыр салайааччыларын наҕа-
раадалаатылар. Олор истэригэр 
биһиги улууспут ветеранна-
рын сэбиэтэ «Ыччат — биһи-
ги эрэлбит» диэн республика-
тааҕы куонкуруска II миэстэни 
ылан республика ветераннарын 
сэбиэтин бочуотунай грамота-
тынан наҕараадаланна. Маны 
сэргэ улуус ветераннарын сэ-
биэтин председателэ С.Д. Кобя-
кова гражданскай общество ин-
ститута сайдыытыгар көхтөөх 
кыттыытын, кылаатын иһин бо-
чуотунай грамотанан наҕараа-
даланна.

Пленум кэнниттэн улуус-
тартан кэлбит ветераннар (кво-
та быһыытанан 4-түү киһи) 
«Демьян Бедный» теплоходу-
нан «Өлүөнэ очуостара» на-
циональнай пааркаҕа диэри 

устан, айылҕа кэрэ көстүүтүн 
көрөн, сынньанан кэллилэр. 
Өлүөнэ өрүһүнэн устар кэмҥэ 
араас куонкурустар ыытылын-
нылар. Ол курдук, ветераннар 
сахалыы остуол оонньуулары-
гар, национальнай көстүүмнэри 
көрдөрүүгэ, ырыаҕа–тойукка, 
көрдөөх стартарга, кроссворда-
ры таайыыга күрэхтэһэн, урук-
ку кэминээҕи араас үҥкүүлэри 
үҥкүүлээн, аатырар очуостар-
бытыгар, хайаҕа дабайан тахсан 
үөһэттэн улуу эбэбит кэрэ, киэҥ 
таһаатын көрөн дуоһуйа сын-
ньаннылар. Күрэхтэһиилэр бас-
такы түһүмэхтэрин биһиги са-
лайааччыбыт Софья Дмитриевна 
олус сэргэхтик иилээн–саҕалаан 

ыытан республика сэбиэтин 
салалтатын махталын ылла.

Улуустар делегациялара 

уочаратынан үлэлэрин–хам-
настарын билиһиннэрдилэр, 
үөлээннээхтэрин — ветераннары 
эҕэрдэлээтилэр. Ветераннарбыт 
бары эриэккэс тыллаах–өстөөх, 
ырыалаах–тойуктаах, дьону тэ-
рийэр, сомоҕолуур дьоҕурдаах, 
көхтөөх, сэргэх дьон буоланнар 
бары куоталаһыылар, тэрээһин-
нэр олус көхтөөхтүк ыытылын-
нылар. Бу тэрээһиннэргэ Намтан 
кэлбит ветераннар көхтөөх кыт-
тыыны ыллылар.

Бу айанныы сылдьан биир 
дойдулаахпыт, киэн туттар ки-

Їибит, саха чулуу уола, биллии-

лээх государственнай, полити-

ческай деятель И.Е. Винокуров 
кыыЇа, медицинскэй наука док-

тора Брук Людмила Ильинична-

ны көрүстүбүт. Киниэхэ аҕата 
төрөөбүтэ 120 сылын төрөөбүт 
улууЇун дьоно хайдах бэлиэ-

тээбиттэрин, кини үтүө аатын 
үйэтитиигэ ыытыллар үлэлэр 
тустарынан кэпсээтибит уонна 
намнар ааттарыттан салайаач-

чыбыт Софья Дмитриевна өйдө-

бүнньүк бэлэҕи туттарда.

И. ИВАНОВ

Кырдьаҕастан — 
сүбэтин…

ВЕТЕРАННАР 
КЭСКИЛИ 

ТҮСТҮҮЛЛЭР

Күндүтүк саныыр доҕорбутун, улуус Ытык киһитин ЛУКИНОВ 
ВЛАДИМИР НИКОЛАЕВИҺЫ 70 дьоһун сааскын туолар күҥҥүнэн 
итиитик-истиҥник эҕэрдэлиибит! Эн мелиоратор идэтин ылаҥҥын, 
идэҕэр бэриниилээхтик үлэлээҥҥин улууһун сайдарыгар кылаак-
кын киллэрбиккин үрдүктүк сыаналаатылар. Көбөкөнүҥ, Тараҕанаҥ 
өҥсүйүүтүгэр ыыппыт үлэҕинэн бар дьонуҥ махталын ылаҕын.

Баҕарабыт уһун үйэни, дьолу-соргуну, нус-хас олоҕу. Оҕолоруҥ, 
сиэннэриҥ үүнэ-сайда турдуннар.

Хатырыкка бииргэ үөрэммит доҕотторуҥ, 1966 сыл выпустара

Күндү ийэбитин уонна аҕабытын, нам улууһун Хатыҥ Арыы нэ-
һилиэгин олохтоохторун, үлэ ветерана  РОЗАЛИЯ  ГАВРИЛЬЕВНА 

уонна Российскай Федерация 
үөрэҕириитин туйгуна, Учуу-
таллар учууталлара, үлэ ветера-
на ГРИГОРИЙ  ГРИГОРЬЕВИЧ 
 НОВГОРОДОВТАРЫ ыал буо-
лан, аал уоту оттунан, алаһа 
дьиэни тэринэн олорбуттара 50 
сылынан — Кыһыл көмүс сыба-
айбаларынан итиитик-истиҥник 
эҕэрдэлиибит!

Нам улууһун бастыҥ дьиэ 
кэргэн Бочуоттаах кинигэтигэр 

киирбиккитинэн ис сүрэхпититтэн киэн туттабыт. Биһиги туспу-
тугар ахсаабат кыһамньыгыт, болҕомтоҕут, муударай сүбэҕит иһин 
барҕа махталбытын тиэрдэбит. Баҕарабыт эһиэхэ чэгиэн-чэбдик 
доруобуйаны, бары үчүгэйи, үгүс үөрүүнү, күндү сиэннэргит, хос 
сиэҥҥит мичээрдэринэн барыбыт тапталынан угуттанан уһуннук, 
дьоллоохтук олоруҥ!

Күн сирин көрдөрбүт
Күн күбэй ийэбит,
Суон дурда киһибит —
Аар тойон аҕабыт!
Сүүс-сүүстэн өйөһөн,
Сүбэ-сүбэни өйдөһөн,
Үөрэ-дьүөрэ үктэнэн,
Бэйэ-бэйэни ситэрсэн —
Үлүскэн үлэ үөһүгэр
Күн иллэҥи билбэккэ,
Оҕолорбут туһа диэн
Сүүрэн-көтөн биэрэргит.

Төрдүөн сиртэн сэрбэйэн,
Борбуйбутун көтөҕөн,
Төлөһүйэн-үөрэхтэнэн,
Киһи-хара буоллубут.
Ахта-саныы туруохпут —
Алаһа дьиэбит сырдыгын,
Аламай уоппут сылааһын,
Амарах санааҕыт сыдьаайын.
Өйдүү-саныы сылдьыахпыт
Сүһүөххүт өлгөм үтүөтүн,
Сүрэххит истиҥ иэйиитин
Сиэннэргитигэр иитиэхпит.

 Эҕэрдэни кытта оҕолоргут, кийииттэргит, 
сиэннэргит, хос сиэҥҥит

ИЇИРЭХ ТЫЛЛАР

ПОСТАНОВЛЕНИЕ №22
от 20 июня 2017 г.

О внесении изменений и 
дополнений в постановление 

№02 от 17.04.2013 г. «О порядке 
признания безнадежными 
к взысканию и списания 

недоимки и задолженности по 
пеням и штрафам по местным 

налогам»
В соответствии с частью 3 

статьи 59 Налогового кодекса 
Российской Федерации и руко-
водствуясь пунктом 6 Порядка 
списания недоимки и задол-
женности по пеням, штрафам и 
процентам, признанным безна-
дежными к взысканию, утверж-
денного приказом Федеральной 
налоговой службы от 19 августа 
2010 года №ЯК-7-8/393@ «Об 
утверждении Порядка списания 
недоимки и задолженности по 
пеням, штрафам и процентам, 
признанных безнадежными к 
взысканию и Перечня докумен-
тов, подтверждающих обстоя-
тельства признания безнадеж-
ными к взысканию недоимки, за-
долженности по пеням, штрафам 
и процентам

постановляю:
1. Внести следующие допол-

нения в постановление №02 от 

17.04.2013 г. «О порядке призна-
ния безнадежными к взысканию 
и списания недоимки и задол-
женности по пеням и штрафам 
по местным налогам»:

1.1 Часть 1 постановления до-
полнить следующими дополни-
тельными основаниями для при-
знания безнадежными к взыска-
нию недоимки, задолженности 
по пеням и штрафам по местным 
налогам и сборам ( далее имену-
ется – задолженность):

1) физические лица, имею-
щие по местным налогам сумму 
задолженности со сроком обра-
зования более 12 месяцев, со-
ставляющую менее 50,00 (пяти-
десяти) рублей на дату принятия 
решения.

Решение о признании задол-
женности безнадежной к взыска-
нию принимается на основании 
следующих документов:

- справки налогового органа 
о суммах недоимки и задолжен-
ности по пеням, штрафам и про-
центам на дату принятия реше-
ния о списании задолженности, 
по форме согласно приложению 
№2 к Порядку списания недо-
имки и задолженности по пеням, 
штрафам и процентам, признан-
ным безнадежными к взыска-
нию, утвержденному Приказом 
ФНС России от 01.01.2001 №ЯК-

7-8/393@.
2) задолженность физиче-

ских и юридических лиц по мест-
ным налогам с истекшим сроком 
взыскания на дату принятия 
решения о списании, но не ранее 
3-х лет.

Решение о признании задол-
женности безнадежной к взыска-
нию принимается на основании 
следующих документов:

- заключения налогового ор-
гана об истечении срока взыска-
ния задолженности;

- справки налогового органа 
о суммах недоимки и задолжен-
ности по пеням, штрафам и про-
центам на дату принятия реше-
ния о списании задолженности, 
по форме согласно приложению 
№ 2 к Порядку списания недо-
имки и задолженности по пеням, 
штрафам и процентам, признан-
ным безнадежными к взыска-
нию, утвержденному Приказом 
ФНС России от 01.01.2001 №ЯК-
7-8/393@.;

3) отказ судом удовлетво-
рении искового заявления (или 
заявления налогового органа 
о выдаче судебного приказа) о 
взыскании недоимки, задолжен-
ности по пенями и штрафом по 
местным налогам.

2. Настоящее постановление 
подлежит опубликованию на 

официальном сайте www.frunze.
gov.ru, в местной газете «Энсиэ-
ли» и обнародованию  на инфор-
мационном стенде Наслежной 
администрации МО «Фрунзен-
ский наслег».

3. Контроль исполнения дан-
ного постановления оставляю за 
собой.

Глава наслега 
И.Г. Ядрихинский

РЕШЕНИЕ №212
от 26 апреля 2017 г. с. Фрунзе
Об исполнении бюджета МО 

«Фрунзенский наслег» за 2016 
год

В соответствии со статьей 43 
Устава муниципального образо-
вания «Фрунзенский наслег» и 
Бюджетным кодексом РФ, Сход 
граждан муниципального обра-
зования «Фрунзенский наслег» 
решил:

1. Утвердить отчет об испол-
нении бюджета муниципального 
образования «Фрунзенский на-
слег» за  2016 год по доходам в 
сумме 16213490,57 руб и по рас-
ходам в сумме 

17980749,22 руб., с превы-
шением расходов над доходами 
(дефицит бюджета) в сумме 1 
767 258,65 руб., с показателями:

- по доходам бюджета муни-
ципального образования «Фрун-

зенский наслег» за 2016г. соглас-
но приложению 1;

- по функциональной струк-
туре расходов согласно прило-
жению 2;

- по ведомственной струк-
туре расходов  согласно прило-
жению 3;

- по источникам финансиро-
вания дефицита бюджета соглас-
но приложению 4.

2. Настоящее решение под-
лежит обнародованию на офици-
альном стенде в здании админи-
страции и на официальном сайте 
frunze.sakha.gov.ru.

3. Настоящее решение всту-
пает в силу со дня его официаль-
ного обнародования.

Председатель Схода граждан: 
И.Г. Ядрихинский

Текст решения с приложени-
ями размещен на сайте frunze.
sakha.gov.ru

® ООО «Уйгу» продает бетон 
и цементно-песчаный раствор 
любых марок от В — 3,5 до В — 
25 согласно ГОСТ с доставкой.

® Заливаем идеальные лен-
точные бетонные фундаменты 
любых размеров согласно ГОСТ.

Доверьтесь профессионалам.
Тел. 8 914 105 63 50, звонить в 

рабочее время с 9 до 18 ч.

БИЛЛЭРИИЛЭР

ОГИБДД иһитиннэрэринэн, итирик туруктаах сылдьан уруулга 
олорор быраабы кэһии саамай кутталлааҕынан ааҕыллар. Оннук ту-
тулуннахха икки сыл болдьоххо суоппар массыына ыытар бырааба 
быһыллар уонна 30 000 солк. ыстараап төлөнөр эбэтэр массыынаны 
ыытар бырааба суох киһи итирик сылдьан тутулуннаҕына 10-15 
сууккаҕа диэри хаайыллыан сөп. Хаттаан итинник туруктаах туту-
луннаҕына административнай буолбакка, холуобунай эппиэтинэскэ 
тардыллар. 200 000-тан 300 000 солк. диэри ыстарааптанар эбэтэр 
быраабын 3 сылга тиийэ быһан туран 2 сылга диэри хаайыллар. 
Итиригин суоҕун биллэрэр медицинскэй бэрэбиэркэттэн аккааста-
нар буоллаҕына, итиригинэн ааҕыллар уонна сокуон быһыытынан 
накаастанар.

Убаастабыллаах Нам улууһун олохтоохторо! Арыгылаан ба-
ран уруулга олорумаҥ! Итирик туруктаах уруулга олороҥҥут 
бэйэҕитигэр, суол кыттыылаахтарыгар барыларыгар кутталы 
үөскэтэргитин умнумаҥ!

Ыһыахтарынан сибээстээн суол быһылаана, дьон эчэйиитэ тах-
сыбатын туһугар, итирик суоппардары туоратар уонна суолу ку-
руубайдык кэһээччилэри туоратар туһуттан маассабай бэрэбиэр-
кэлэри ыытыахпыт. Күндү биир дойдулаахтарбыт, өйдөбүллээхтик 
сыһыаннаһаргытыгар, итирик туруктаах суоппардары көрдөххүтүнэ 
тутатына туора турбакка 102 №-гэ эрийэн тиийэн биллэрэргитигэр 
ыҥырабыт. Ааккытын-суолгутун этиэххитин баҕарбат буоллаххы-
тына тугу да ыйбакка (анонимно) биллэриэххитин сөп.

Г.Н. СТАРОСТИН,  Намнааҕы ОГИБДД начальнига

ГАИ сэрэтэр

УРУУЛГА ИТИРИК ОЛОРУМАҤ!



“ЭҐСИЭЛИ”4 Бэс ыйын 27 күнэ. 2017 с.

Тэрийэн таһаарааччылар: СР Правительствота, «Нам улууһун «Эҥсиэли» хаһыат редакцията» 
автономнай учреждение. Сибээс, информационнай технологиялар уонна маассабай коммуникациялар 
эйгэлэригэр кэтээн көрүүгэ Федеральнай сулууспа СР управлениетыгар 2012 с. олунньу 7 күнүгэр ре-
гистрацияламмыт нүөмэрэ — ПИ №ТУ14-0216.

«ЭҐСИЭЛИ» - Нам улууЇун хаЇыата
Редакция, издатель аадырыЇа: 678380, СР, Нам улууЇа, Нам сэл., Ст. Платонова уул., 1, 2 корп. 

Типография аадырыЇа: 678380, СР, Нам улууЇа, Нам сэл., Заложная уул., 4.
E-mail: Namtsy41141@mail.ru

Сурукка ааккытын-суолгутун, үлэҕитин, дьиэҕит аадырыһын чопчу ыйыҥ. Редакцияҕа киир-
бит суруктар төннөрүллүбэттэр. Автор этэрэ хаЇыат санаатыныын мэлдьи биир буолбат.

ОТДЕЛЛАР:
редакторы солбуйааччы — 41332,
хаһыаты таҥыы — 41332,
бухгалтерия — 41141,
факс — 41141.

«Эҥсиэли» хаһыат
РИС талылынна, таҥылынна

уонна бэчээттиир сыаҕар бэчээттэннэ.
АадырыЇа: 

Нам сэл. Ст. Платонова уул., 1, 2 корп.
Формата А3. Кээмэйэ 1 бэчээт. лиис

Көҥүл сыананан атыыланар
Индексэ — Р0005. Тираһа — 1375

Бэчээккэ илии баттаныытын графига —
12:00 ч. 26.06.2017 с.

Бэчээккэ илии баттанна —11:20 ч. 26.06.2017 с.

Кылаабынай редактор 
В.Г. КАСЬЯНОВ

Истиҥник саныыр ыалбытын
КОНСТАНТИНОВ

Иннокентий Иванович — Киэсэ
уһун, ыарахан ыарыыттан олохтон туо-

раабытынан кэргэнигэр Татьяна Инно-

кентьевнаҕа, кыргыттарыгар Русланаҕа, 
Жаннаҕа, чугас аймахтарыгар дириҥ 
кутурҕаммытын тиэрдэбит.

Гоголевтар, Габышева, Егоровтар

Бииргэ үөрэммит доҕорбутугар 
Русланаҕа, ийэтигэр Татьяна Иннокен-

тьевнаҕа, балтытыгар Жаннаҕа аҕалара
КОНСТАНТИНОВ

Иннокентий Иванович
күн сириттэн күрэммитинэн дириҥ ку-

турҕаммытын тиэрдэбит.
Хамаҕатта саха-француз лицейин 

2006 с. выпускниктара, кылаас 
салайааччыта

Выражаем глубокое соболезнование 
семье нашей коллеги старшей медсестре 
приемного отделения НЦРБ Константи-

новой Татьяне Иннокентьевне и близким 
родственникам по поводу кончины после 
продолжительной болезни горячо люби-

мого отца, мужа
КОНСТАНТИНОВА

Иннокентия Ивановича.
Скорбим.

Коллектив приемного отделения 
пищеблока

Күндү кыыспытыгар, эдьиийбитигэр 
Константинова Татьяна Иннокентьевна-

ҕа, сиэннэрбитигэр, балтыларбытыгар 
Русланаҕа, Жаннаҕа тапталлаах кэргэнэ, 
аҕалара, күтүөппүт

КОНСТАНТИНОВ
Иннокентий Иванович

ыарахан ыарыыттан олохтон барбытынан 
курутуйан туран дириҥ кутурҕаммытын 
тиэрдэбит. Аһыыгытын тэҥҥэ үллэстэбит.

Матрена Алексеевна, Иннокентий 
Никитич Готовцевтар уонна оҕолоро

Күндүтүк саныыр таптал-
лаах аҕабыт, эһэбит, хос эһэ-
бит, Саха республикатын үтүө-
лээх агронома, 
Нам улууһун, 
Хамаҕатта нэ-
һилиэгин бо-
чуоттаах граж-
данина Еремеев 
Илья Лазаре-
вич ыараханнык 
ыалдьан биһиги 
кэккэбититтэн 
туораабыта бэс 
ыйын 27 күнүгэр 
1 сыла туолар.

Илья Лазаревич 1930 с. бэс 
ыйын 23 күнүгэр Хамаҕатта нэ-
һилиэгин Орто алааһыгар тө-
рөөбүтэ. Төрөппүттэрэ – ийэтэ 
холкуостааһын маҥнайгы сылы-
гар, аҕата сэрии кэмигэр ыалдьан 
өлбүттэрэ.

Оскуолаҕа 1939 с. киирбитэ. 
Сэрии саҕана 1942 сылтан Нам 
интернатыгар олорон, онтон та-
стан сылдьан 7 кылааһы 1947 
с. бүтэрбитэ. Аҕабыт оҕо сааһа 
уоттаах сэрии, кураан-сут кэм-
нэригэр ааһан оччотооҕу дьон 
кыһалҕатын, үлэтин-хамнаһын 
ортотунан ааспыта. Онон да тыа 
хаһаайыстыбатын специалиһа 
буолаары 1947-1950 сс. Дьокуус-
кайдааҕы тыа хаһаайыстыбатын 
техникумугар үөрэнэн зоотехник 
идэтин ылаат, тута 1950-1953 сс. 
Сэбиэскэй аармыйа кэккэтигэр 
ыҥырыллан сулууспалаабыта.

1953-54 сс. Нам оройуонун 
Түбэ нэһилиэгин Г. Мален-
ков аатынан колхуоһугар зо-
отехнигынан үлэлээбитэ. 1954 
с. Москватааҕы К. Тимирязев 
аатынан тыа хаһаайыстыбатын 
академиятыгар үөрэнэ киир-
битэ. Аҕабыт үөрэнэр кэмигэр 
сайынын дойдутугар кэлбэккэ, 
Москваҕа куруусчуттаан уонна 
Казахстаҥҥа кырыс сири туһа-
ҕа таһаарыыга үлэлээбитэ. Ин-
ньэ гынан аһыыр-таҥнар хар-
чытын булунара. Арай 1957 с. 
практикатын кэмигэр ийэбитин 
кытта холбоһор сыбаайбатыгар 
кэлэн барбыта. 1959 с. үөрэҕин 
ситиһиилээхтик бүтэрэн учуо-
най полевод-агроном дипломун 
ылбыта. Төрөөбүт колхуоһун – 
Ленин аатынан колхоз үлэтин 
анализтаан, сайдар кэскилин 
түстээн суруйбут дипломнай 
үлэтэ бүтүн союзтааҕы норуот 
хаһаайыстыбатын быыстапка-
тын боруонса мэтээлинэн бэлиэ-
тэммитэ уонна анал чаһынан бэ-
риэмийэлэммитэ.

Идэтинэн үлэтин Ленин 
аатынан колхуос кылаабынай 
агрономунан – колхуос солбу-
йааччы председателинэн 1959 с. 
саҕалаабыта. Ол үлэлии сылдьан 
улаханнык ыалдьан Николь-
скайга райсельхоз агрономунан 
көһөр.

1965-1992 сс. Нам оройуо-
нун тыа хаһаайыстыбатын про-
изводственнай управлениетын 
кылаабынай агрономунан, «Ком-
сомольскай», «Хатыҥ Арыы» со-
вхозтарга кылаабынай агроно-
мунан үлэлиир кэмигэр бурдук 
үүннэриитин сайыннарар, сиэмэ 
хаһаайыстыбатын баазатын төр-
дүттэн тупсарыыга дьаныһан 
үлэлээбитэ. Бурдугу куурдуу-
га актыыбынай вентиляцияны 
киэҥник олохтообута, сиэмэни 
ыраастааһыҥҥа саҥа технологи-
яны ЗАВ-10 агрегаттар нөҥүө по-
точнай ньыманан ыраастааһыны 
партия киин комитетыттан нэрэ-
эт ылан саҥа тарҕанан эрэр тэ-
риллэри соҕурууттан аҕалтаран, 
икки совхозка туруортарбыта. 
Аҕабыт хортуоппуй ыһыытын 
иэнэ кэҥиирин, үүнүүтэ үр-
дүүрүгэр туруулаһан үлэлэс-
питэ. Ону тэрийиигэ, саҥа сири 
оҥорууга, саҥа технологияны 
фрез барабаны таба туһаныы-
ны, эрдэтээҥҥи хортуоппуйу 
үүннэриигэ уонна үлэни толо-
ру механизациялааһыны Саха 
сиригэр бастаан голландскай 
ньыманы туттубуттара, онно 
туттуллар техникалары Украи-
наттан баран ылбыттара. Аҕабыт 
үлэтигэр олус бэриниилээх этэ. 
Сарсыарда эрдэ барара, киэһэ 
хойут кэлэрэ. Одинарка мотоци-
клынан күнү быһа бааһынала-
ры кэрийэрэ. Күһүн үүнээйини 
барытын ыскылаакка киллэри-
эххэ диэри итинник сылдьара. 
Аны хомуллубут хортуоппуйу, 
оҕуруот астарын баарсанан хо-
ту улуустарынан ыытыы тирээн 
кэлэрэ. Ити үлэтэ кыдьымах ки-
ириэр диэри салҕанара. Алтын-
ньы ортотугар үлэтин түмүктээн 
баран аҕыйах күннээх сынньа-
лаҥҥа барара.

Устунан кыһыны быһа куо-
ратынан, соҕуруунан министер-
стволары сонордоһон сиэмэ хор-
туоппуй, комбайн, трактор, араас 
техника туруорсан булара. Өрүс 
арыыларын кырдалыгар хор-
туоппуй ыһара, бааһына иэнин 
кэҥэтэн севообороту тутуһарга 
туох баар сыратын биэрэрэ. Кини 
ити курдук наукаҕа тирэҕирэн, 
таһаарыылаахтык үлэлиирэ, он-
но Москваҕа үөрэммит табаары-
стара улаханнык көмөлөһөллөрө.

Өр сыллаах үлэтин уопутугар 
олоҕуран, архыыпка элбэхтик 
хасыһан Нам улууһугар бурду-
гу үүннэрии уонна сири оҥоруу 
туһунан «Нам сирин уустара» 
диэн кинигэ суруйан бэчээт-
тэппитэ. Биһиги аҕабыт үлэтин 
үрдүк ситиһиитин төрдө – бар 
дьоҥҥо тирэҕирии этэ. Үлэҕэ–
хамнаска үлэһиттэрин сатабыл-
лаахтык тардара, Россия араас 
уобаластарыгар тиийэ уопут 
атастаhарга салайан барара, 
үлэ хаамыытын тоҕоостоохтук 
дьүөрэлиирэ, салалта көмөтүн 
сыламтата суох туруорсара. 
Бастыҥ үлэһиттэрин туста-
рынан хаһыаттарга суруйара, 
наҕараадаҕа түһэртиирэ.

Аҕабыт дьоҥҥо олус бол-
ҕомтолооҕун, кыһамньылаа-
ҕын таһынан олус сэмэй, бэйэ-
тин үтүөтүн чорбото сатаабат 
майгылааҕынан дьоҥҥо биллэ-
рэ. Кэпсэнэ, хайҕана сылдьарын 
төрүт сөбүлээбэт этэ. Аҕабыт 
үйэлээх сааһын тухары ханна да 
халбарыйбакка төрөөбүт Намын 
сиригэр үлэлээбитэ. Кэлин пен-
сияҕа тахсан баран, үлэтин баай 
уопутуттан эдэрдэри уһуйара, 
үөрэтэрэ, сүбэлии сылдьара. Ту-
стаах үлэтин таһынан сөбүлүүр 
дьарыга саахымат этэ. Эдэр эр-
дэҕиттэн улуус, республика үр-
дүнэн күүстээх саахымаччыт 
этэ. Кинигэни, хаһыаты, суруна-
алы сөбүлээн ааҕара. Нам улуу-
һун библиотекатын бочуоттаах 
ааҕааччыта этэ. Аҕабыт биир 
уратыта – чөл олоҕу утумнаах-
тык тутуһара. Онуоха эбии сэ-
мэй, киэҥ холку майгылааҕа, та-
баарыстарыгар, дьоҥҥо-сэргэҕэ 
бэриниилээх бигэ сыһыаннааҕа. 
Ол киэбинэн кэргэнигэр, оҕоло-
ругар сыһыана амарах, сылаас 
этэ. Биһигини, оҕолорун, сиэн-
нэрин, төһө да мөҕө-этэ, сэмэлии 
сылдьыбатар, албыны-сымыйа-
ны кытта сөпсүспэккэ, чиҥ май-
гылаах буоларга ирдэбиллээхтик 
иитэрэ. Оҕолорун барыларын 
үөрэхтээн, ыал оҥортоон олох-
торун олохтоон барда.

Күндү киһибит олорон аас-
пыт баай ис хоһоонноох олоҕо, 
биһиэхэ, кэннигэр хаалларбыт 
ыччатыгар, көлүөнэттэн көлүө-
нэҕэ кэпсэнэ сылдьар умнуллу-
бат үтүө өйдөбүнньүкпүт, киэн 
туттуубут буолан хаалыаҕа. Сэ-
мэй, чиэһинэй, дьоһуннаах олох 
килбиэннээх холобурунан өрүү 
сырдыы, сыдьаайа туруоҕа.

Оҕолоро, күтүөттэрэ, кийиитэ, 
сиэннэрэ, хос сиэннэрэ, 

аймахтара

РЕШЕНИЕ
от «16» июня 2017 г. №4-1

О назначении выборов главы 
муниципального образования 

«Искровский наслег»
На основании частей 2, 3 ста-

тьи 5 закона Республики Саха 
(Якутия) «О муниципальных вы-
борах в Республике Саха (Яку-
тия)» представительный орган 
муниципального образования 
«Искровский наслег»

РЕШИЛ:
1. Назначить выборы главы 

муниципального образования 
«Искровский наслег» на 10 сен-
тября 2017 года.

2. Ответственным за под-
готовку и проведение муници-
пальных выборов на территории 
муниципального образования 
«Искровский наслег» назначить 
и.о. заместителя главы Дьяко-
нову М.И.

3. Опубликовать данное ре-
шение в газете «Энсиэли».

Председатель наслежного 
совета МО «Искровский 

наслег» Абрамов П.В.

® Грузовые перевозки.
Тел. 89644258617, 89841160270

РЕШЕНИЕ
от «16» июня 2017 г. №4-2

О выделении бюджетных 
средств на подготовку и 

проведение выборов главы 
муниципального образования 

«Искровский наслег»
На основании ФЗ «Об основ-

ных гарантиях избирательных 
прав и права на участие в ре-
ферендуме граждан Российской 
Федерации» и Закона Республи-
ки Саха (Якутия) «О муници-
пальных выборах в Республике 
Саха (Якутия)» представитель-
ный орган муниципального об-
разования «Искровский наслег»

РЕШИЛ:
1. Выделить с бюджета МО 

«Искровский наслег» 150 000,00 
(сто пятьдесят тысяч) рублей на 
подготовку и проведение выбо-
ров главы муниципального об-
разования «Искровский наслег» 

2. Опубликовать данное ре-
шение в газете «Энсиэли».

Председатель наслежного 
совета МО «Искровский 

наслег» Абрамов П.В.

® Продаю частный дом в с. 
Модутцы 97 м2 с надворными 
постройками: баня, гараж 6х7, 
хотон, огород.

Тел. 89243660681, 89241649096

В Якутске пройдет Неделя 
бытового обслуживания
С 3 по 7 июля в Якутске прой-

дет Неделя бытового обслужива-
ния, организованная Министер-
ством инвестиционного развития 
и предпринимательства РС(Я) и 
Центром поддержки предприни-
мательства РС(Я).

К участию приглашаются 
предприниматели республики, 
занятые в сфере бытового обслу-
живания.

Во время недели бытового об-
служивания пройдут полезные 
практические сессии (мастер-
классы) по пошиву повседневной 
и верхней одежды, по фотогра-
фии (практикум по студийной 
съемке и обработка фотографий), 
по маникюру и визажу, по ремон-
ту автотранспортных средств, 
по парикмахерскому искусству, 
по ремонту бытовой техники. 
Также в рамках форума прой-
дет презентация проектов для 
привлечения финансирования, 
бесплатные семинары и встреча 
начинающих предпринимате-
лей с опытными наставниками. 
Помимо этого в программе Не-
дели бытового обслуживания 
тематические сессии и презента-
ция книги в память о директоре 
производственного кооператива 

«Силуэт», председателе Ассо-
циации бытового обслуживания 
РС(Я) Любови Ильчук.

Узнать более подробную ин-
формацию о программе меропри-
ятия, а также пройти регистра-
цию в качестве участника можно 
по телефону 42-22-14, 32-22-31, 
8-800-100-58-80

Уважаемые абитуриенты и их 
родители!

Штаб «Абитуриент – 2017» 
Намского улуса начинает работу 
с 13 июня по 18 августа, по адре-
су МКУ «Намский улус» РС(Я)» 
ул. Батыя Файзуллина, 3 с. Нам-
цы. Время работы: с 9 до 17 ч., 
перерыв с 13 до 14 ч., выходные 
дни – суббота, воскресенье. Всю 
интересующую вас информацию 
вы сможете узнать по телефону 
42-563, 89681545009.

Для выпускников ОО Нам-
ского улуса продолжается прием 
заявления для целевого приема в 
СВФУ до 7 июля:

Геолого-разведочный фа-

культет
- «Нефтегазовое дело» - 1 

место
-«Прикладная геология» - 1 

место
Институт естественных наук
- «Химическая технология» 

- 1 место
Институт математики и ин-

форматики
-«Информатика и вычисли-

тельная техника»- 1 место
-«Информатика и вычисли-

тельная техника (программное 
обеспечение средств вычисли-
тельной техники и автоматизи-
рованных систем)» - 2 места

Институт психологии
-«Педагогика и психология 

девиантного поведения (психо-
лого- педагогическая профилак-
тика девиантного поведения)» - 1 
место,

итого 7 мест,
прием заявлений до 07.07.17

® Магазин «Электра» с. Намцы, 
ул. Ст. Платонова, 2/1

ПРОТОКОЛ
результатов ежегодного 

розыгрыша призов среди 
покупателей магазина 

«Электра»
Комиссия в составе:
1. Гаврильева Луиза Панкра-

тьевна — продавец-консультант 
м-на «Электра»

2. Сивцева Айталина Яков-
левна — представитель из зри-
телей

3. Романова Дария Михайлов-
на — представитель из зрителей

Провели розыгрыш призов:
1. Шипцы для волос Galaxy 

№0039
2. Беспроводной наушник 

Defender №0782
3. Соковыжималка Endever 

№0009
4 .  Термопот  Home-Star 

№0034
5. Электродуховка Помощни-

ца №0476
6. Стир. машина автомат 

Indesit №0946
7. Комп. мышь G-cube №0859
8.  Эл.  вафельница Delta 

№0213
9. Эл. шашлычница помощ-

ница №0210
10. Сепаратор Пензаш №0678
11. Пылесос Centek №0380
1 2 .  М о р о з и л ь н и к - л а р ь 

Willmark 410л №0077

® Продадим трактора бела-
рус 82.1, 892, 1221, 1523, 3022, 
косилки роторные, косилки-
плющилки,  грабли,  пресс-
подборщики, бороны, плуги, 
культиваторы, сеялки, сушилки, 
плющилки влажного зерна, зап-
части, семена кормовых культур. 
Доставка в Якутию.

Тел.: 8-923-226-1115, 8-383-
3032100 Олег

ЫТЫКТАБЫЛЛААХ НАМ 
УЛУУҺУН ОЛОХТООХТОРО!

® «Төрүт уу» тэрилтэ «Олоҥ-
хо» атыы дьиэтигэр, үлэ күнүгэр 
9.00. чаастан 19.00. чааска диэри, 
баскыһыанньаҕа 10.00. чаастан 
18.00. чааска диэри үлэлиир. 

Дьиэҕэ тиэрдэн биэрии дис-
петчерэ 10.00. чаастан 18.30. чаас-
ка диэри үлэлиир. 

Билсэр телефоннар: 8-924-
873-73-11, 8-914-300-11-70. 
Баскыһыанньаҕа дьиэҕэ тиэр-
дии оҥоһуллубат.

Аппааныга Л. Левин уул. 3 
№-гэр атыыланар (урукку ку-
лууп кинобудката). Үлэ күнүгэр 
9.00 чаастан 18.00 чааска диэри. 
Баскыһыанньаҕа үлэлээбэт.

® Продается земельный уча-
сток в с. Намцы (15 сот.) по ул. 
Жиркова, 17 (свет, газ рядом). 
Участок ровный, сухой. Цена – 
400 т.р.

Тел. 89644239716

® Продаем участок Көччү-2, 
сухой, ровный, в собственности, 
цена – 300 т.р. Реальному поку-
пателю – реальный торг.

Тел. 89248708417, 89143012135 
(можно ватсап)

® Продаю частный дом в се-
ле Намцы. Все есть. Подробности 
по ватсап.

Тел. 8 914 226 30 39

КЭРИЭСТЭБИЛ

Намнааҕы педагогическай колледж коллектива кол-

ледж ветераныгар, хомус ууһугар Готовцев Иннокентий 
Никитичкэ, кини дьиэ кэргэттэригэр күтүөттэрэ, Хама-

ҕатта нэһилиэгин олохтооҕо
КОНСТАНТИНОВ

Иннокентий Иванович
уһун, ыарахан ыарыыттан күн сириттэн барбытынан 
дириҥ кутурҕанын тиэрдэр.

Истиҥник саныыр бииргэ үөрэммит доҕорбутугар, 
табаарыспытыгар Игнатьев Геннадий Ивановичка, 
оҕолоругар Генчиккэ уонна Танюшаҕа тапталлаах кэр-

гэнэ, ийэлэрэ
ИГНАТЬЕВА

Анна Григорьевна
эмискэ ыалдьан бу олохтон барбытынан аһыыгытын 
тэҥҥэ үллэстэн туран дириҥ кутурҕаммытын тиэрдэбит.
Үөдэйтэн, I Хомустаахтан, Намтан, Дьокуускайтан 

доҕотторуҥ, табаарыстарыҥ

Күндүтүк саныыр бииргэ үөрэммит доҕорбутугар Иг-

натьев Геннадий Ивановичка, оҕолоругар Генаҕа, Таняҕа 
тапталлаах ийэлэрэ, истиҥ, үтүө дьүөгэбит, доҕорбут, 
аймахтарыгар саамай көмө эдьиийдэрэ, балыстара

ИГНАТЬЕВА
Анна Григорьевна

ыарахан ыарыыттан суох буолбутунан дириҥ кутурҕам-

мытын тиэрдэбит. Кытаатыҥ, тулуйуҥ.
Хатырык оскуолатын 1972 с. бүтэрбит доҕотторо

Намнааҕы педагогическай колледж коллектива кол-

ледж коменданыгар Никонова Александра Саввичнаҕа, 
кини чугас дьонугар таптыыр убайдара, Түбэ нэһилиэ-

гин олохтооҕо
НИКОНОВ

Александр Саввич
ыарахан ыарыыттан олохтон барбытынан дириҥ 
кутурҕанын тиэрдэр.

Администрация и профокм АО «Намкоммунтеплоэ-

нерго» выражает глуобокое соболезнование Самсоно-

ву Николаю Александровичу, ветерану ЖКХ, почетному 
гражданину Намского улуса, родным и близким по по-

воду кончины любимой жены, матери, ветерану труда
САМСОНОВОЙ

Тамары Никитичны.
Администрация и профком

БИЛЛЭРИИЛЭР


